Су-24М (Су-24МР) საფრონტო ბომბდამშენი – სსძ–ს ასტარახანის ოლქის ქალაქ ახტუბი-ნსკის ჩკალოვის 929–ე სახელმწიფო საფრენოსნო–საგამოცდო ცენტრი. 
ეკიპაჟი – ჩკალოვის საფრენოსნო-საგამოცდო  ცენტრის მფრინავ  გამომცდელები - ეკი-პაჟის მეთაური, მფრინავი,  პოლკოვნიკი იგორ  ზინოვი;  შტურმანი – პოლკოვნიკი იგორ რჟავიტინი  (დაიღუპა – რჟავიტინი  ახტუბინსკელია. თუ არ ვცდები, ჟურნალ „არსენალ–ში“  ის  მაიორად არის მოხსენიებული).
გავრცელებული ინფორმაციით თვითმფრინავი 9 აგვისტოს, 10:20 სთ–ზე ჩამოგდეს (საიდ ამინოვის ინფორმაციით 8 აგვისტოს (მისი თქმით ქართველმა მეზენიტეებმა 8–9–10 აგვისტოს 2–3 Су-24 ჩამოგდეს)). იგორ ზინოვის თქმით, ის გორსა და ცხინვალს შორის აეროფოტოგადაღებებს აწარმოებდა, რა დროსაც მის თვითმფრინავს 2 საზენიტო რაკეტა მოხვდა. პოლკოვნიკმა ზინოვმაც და პოლკოვნიკმა რჟავიტინმაც კატაპულტირება მოა–ხერხეს, თუმცა პოლკოვნიკ რჟავიტინის პარაშუტს ჰაერში ცეცხლი მოედო და ის ფაქტი–ურად ჰაერშივე „დაიღუპა“, იგორ ზინოვმა კი შედარებით „მშვიდობიანად“ მოახერხა დაშვება.
თვითმფრინავი გორსა და ცხინვალს შორის, სოფელ ძევერაში ჩამოვარდა, პოლკოვნიკი ზინოვი კი ქართველმა არტილერისტებმა დააკავეს მდ. ლიახვის პირას (სავარაუდოდ პოლკოვნიკი ზინოვი და მისი მეწყვილე ქართული 2С7 Пион–ების პოზიციას ეძებდნენ, რომელიც გორის ანძის სიახლოვეს, სოფელ ახალდაბასთან იყო განთავსებული (ამ პოზი–ციებიდან (ახალდაბა–კარალეთი) ქართველმა მეზენიტეებმა რამდენიმე თვითმფრინავის ჩამოგდება–დაზიანება შეძლეს)).
სავარაუდოდ, თვითმფრინავი არა 9 აგვისტოს, არამედ 8 აგვისტოს, საღამოსკენ ჩამოა–გდეს  (როგორც ამას საიდ  ამინოვი ამბობს).  ერთ–ერთი რუსი ექსპერტის თქმით, თვითმ–ფრინავს 3  ПЗРК  ესროლეს, საიდანაც სამიზნეს მხოლოდ  მესამე მოხვდა (თუმცა პოლკო-ვნიკ ზინოვის თქმით მის თვითმფრინავს 2 რაკეტა მოხვდა).

თვითმფრინავის ჩამოგდების თარიღის მიახლოებით დასადგენად, ქართული მხარის მიერ გავრცელებული ინფრომაციის მოშველიება შეიძლება. 9 აგვისტოს, ქართულმა ПВО–მ, სროლები მხოლოდ Бук-М1 ტიპის კომპლექსიდან განახორციელა (4 გაშვება); საჯარისო ჰაერსაწინაარმდეგო თავდაცვამ კი მხოლოდ 2 გასროლა განახორციელა (14:00 სთ–ზე, სოფ. ახალდაბასთან, 2С7 Пион–ების პოზიციის სიახლოვეს, ЗУ-23-2–ის ბატარეის საშუალებით Су-25–ის ჩამოგდება (დაზიანება) შეძლეს; 16:00 სთ–ზე კი ზემო ნიქოზში 9К32М Стрела-2М–იდან განხორციელებული გასროლით Ми-24 დააზიანეს.).
საფრენი აპარატის Бук-М1–ის რაკეტით ჩამოგდების შემთხვევაში, თვითმფრინავი 2 რაკეტის მოხვედრას ვერ გაუძლებდა და ჰაერშივე დაიშლებოდა (იგივე შეიძლება ითქვას Оса-АК/АКМ–ისა და SpyDer-SR–ის კომპლექსებსა და მათ რაკეტებზე), რადგან Су-25–ისაგან განსხვავებით, Су-24–ის ფიუზელაჟი შეჯავშნული არ არის. ხოლო თვითმფრინავის ნამსხვრევებით თუ ვიმსჯელებთ, ის მიწაზე დანარცხებით არის განადგურებული (ჰაერში დაშლის შემთხვევაში თვითმფრინავის ნამსხვრევები უფრო დიდ მანზილზე გაიფანტებო–და). ამასთან Су-24–ები დაბალ სიმაღლეზე დაფრინავდნენ და Бук-М1–ებს და მათ რადა–რებს დაბალ სიმაღლეზე მფრენი საშუალებების აღმოჩენა ალბათ გაუჭირდებოდათ.
სავარაუდოდ თვითმფრინავი ПЗРК–ებით (მაქსიმუმ SpyDer-SR–ის Python-5 რაკეტით, რადგან ამ რაკეტას Оса-АК/АКМ–ის რაკეტაზე 5კგ–ით მსუბუქი საბრძოლო ქობინი აქვს) 8 აგვისტოს ჩამოაგდეს. თუმცა ქართული მხარის მიერ გავრცელებული ინფრომაცია, საჯა–რისო ჰაერსაწინაარმდეგო თავდაცვის მიერ, 2C7 Пион–ების პოზიციის სიახლოვიდან  გან–ხორციელებულ სროლებზე არასაკმარის და არაზუსტ ინფორმაციას იძლევა.

გამომდინარე იქიდან, რომ თვითმფრინავი 2С7 Пион–ების პოზიციასთან ძალზედ ახლოს ჩამოვარდა, დროის ინტერვალი გაშვებულ საზენიტო რაკეტებს შორის მცირე უნდა ყოფილიყო. ასეთი შემთხვევა კი 18:50 სთ–ზე დაფიქსირდა. 2C7 Пион–ების პოზიციის თავზე მფრენ საფრენ აპარატს ცეცხლი С-60–ების ორი ბატარეიდან და Grom–ებიდან გაუხსნეს. დაზიანებული თვითმფრინავი რაჭის მიმართულებით გაფრინდაო (არაა გამო–რიცხული, თვითმფრინავს სახიფათო ზონის გაცლის შემდეგ მიმართულება ისევ შეეცვა–ლა და ძევერისკენ ჩამოვარდნილიყო. ძნელი სათქმელია ჩამოგდების შემთხვევაში მეზენიტეები მის დაფიქსირდებას რამდენად შეძლებდნენ (გორის ანძიდან ძევერამდე 8კმ–ია).).
არაა გამორიცხული, თვითმფრინავი SpyDer-SR-ის კომპლექსიდან გაშვებული Python-5 რაკეტებით ჩამოეგდოთ (ან ერთდროულად Python-5–ითა და ПЗРК-თი), რომელსაც სხვა საზენიტო-სარაკეტო  კომპლექსებთან  შედარებით, პატარა  საბრძოლო  ქობინი  გააჩნია. ამასთან კომპლექსში შემავალ, საბრძოლო მანქანაზე დაყენებულ, ელექტო-ოპტიკური და-კვირვების ხელსაწყო TOPLITE  სამიზნის აღმოჩენას, სავარაუდოდ, უფრო ადვილად შეძ–ლებდა (TOPLITE–თი მოქმედებას იმის გამო ვვარაუდობ, რომ ზინოვს რადიოლოკაციურ დასხივებაზე არაფერი უთქვამს და ექსპერტებიც მისი თვითმფრინავის სითბური რაკეტე–ბით  ჩამოგდებაზე  ლაპარაკობენ, ამიტომ არაა გამორიცხული SpyDer-SR–ს პასიურ რეჟი–მში, გამორთული რადარებით, ემუშავა).
საკამათოა თავად თვითმფრინავის ტიპიც. ზოგიერთი რუსი ექსპერტის თქმით, ის, Су-24МР ტიპის იყო, რასაც იგორ ზინოვის ნათქვამიც ამყარებს, რომ ის აეროფოტოგადაღებე–ბს აწარმოებდა. თუმცა თვითმფრინავის ნამსხვრევებთან ერთად გდია აუფეთქებელი საავიაციო ბომბიც (ჟურნალ არსენალის ინფორმაციით) (სურათი ცუდი რაკურსითაა გადაღებული და არ ჩანს, ამიტომ არაა გამორიცხული ПТБ იყოს), მზვერავ მოდიფიკაციას კი, მხოლოდ თავდაცვისათვის განკუთვნილი Р-60 ტიპის ჰაერი–ჰაერი კლასის რაკეტა გადააქვს.
აქვე  მინდა Су-24–ის С-60–ით  ჩამოგდების ალბათობის გასაზრდელად, FORUM.GE-ს ერთ-ერთ მომხმარებელსა  და ჩემს შორის გამართული  საუბრის  დეტალები  მოვიყვანო, რომელიც თავის დროზე სწორედ Су-24–ის С-60–ით ჩამოგდებაზე წერდა, მაგრამ მაშინ ეს ვარიანტი ნაკლებსავარაუდოდ მივიჩნიე, თუმცა დღეს, მეც მის მოსაზრებას ვეთანხმები.

„მე ვიცი დანამდვილებით 1  სუ24-ის  არა საზენიტო რაკეტით არამედ ს-60-ების ცეცხ-ლით  დაზიანება  8 აგვისტოს  დაახლოებით 12-14 სთ-ზე სადღაც დირბის თავზე, დაზია-ნების შემდეგ თვითმფრინავმა გეზი სწორედ ჯავის მიმართულებით აიღო, მაგრამ ხედვის არეში ყოფნამდე არც ცეცხლი და არც კატაპულტირება არ შემჩნეულა“

ამის შემდეგ მე ვკითხე, Су-24 ხომ არ ეშლებოდა Су-25-ში, რაზეც მან მიპასუხა:

„არა სუ 25-ში ნამდვილად არ მეშლება. დაახლოებით 800-1000 მეტრზე მფრენ 2 სუ24-ს გაუხსნეს ს60-ებმა ცეცხლი, მათ საზენიტო ცეცხლისთვის ყურადღება არც მიუქცევიათ (ან ვერ შენიშნეს? არ ვიცი)  ეძებდნენ  საარტილერიო  ბატარეას რომელიც  დააფიქსირეს ერთ-ერთმა პირველმა შემოსულმა  სუ25-ებმა, ამ  ბატარეას  სუ-24-ების შემოსვლის მომენტისა-თვის პოზიციის შეცვლა მოესწრო. 

მიმყოლი თვითმფრინავი დააზიანა  პირველმა  ჭურვმა, პირდაპირი მოხვედრით სად-ღაც საქშენთან. დაზიანებულმა სუ-მ  სიმაღლის  დაკარგვა დაიწყო  მაგრამ  შემდეგ  ისევ აკრიფა იგივე  სიმაღლე,  ცოტა მართვაც  რომ  უჭირდა  ეტყობოდა აშკარად,  აიღო  გეზი ჩრდილოეთით და გაუჩინარდა.  დარჩენილმა სუ-24-მა  გააგრძელა იგივე ადგილას ფრენა და შემდეგი შემოსვლისას ბომბები ჩამოყარა (მე მგონი 152მმ-იანების ერთ-ერთ ბატარეას დაარტყა და 1 მანქანა დაუზიანა).“

შეიძლება ცეცხლი გახსნის დრო არ ემთხვეოდეს ზემოთ დასახელებულს, მაგრამ სავა-რაუდოდ მაინც ერთსა და იმავე პერიოდსა და ამბავზეა საუბარი (ძნელია ომის დროს წამ–დაუწუმ საათზე ყურება და დროის კონტროლი).
